
“Azərbaycan Meliorasiya və Su Təsərrüfatı” ASC
Araz çayının təzə qolundan suyun yeni suvarılacaq torpaq sahələrinə verilməsi  (Magistral 

kanalın sutullayıcısının tikintisi) obyektinin tikintisinin satın alınması üçün 

AÇIQ  TENDER  ELAN  EDİR
Tender iştirakçılarına təklif olunur kı, öz 

tender təkliflərini dövlət satınalmaların vahid 
internet portalı vasitəsilə elektron formada 
təqdim etsinlər.

Təkliflərin qiymətləndirilməsində aşağıdakı 
meyarlara üstünlük veriləcəkdir:

- aşağı qiymət, yüksək keyfiyyət, 
müqavilənin vaxtında yerinə yetirilməsi və pod-
ratçının aidiyyatı işlər üzrə ixtisas uyğunluğu;

Tenderlə əlaqədar məlumat almaq üçün 
elektron qaydada əlaqələndirici şəxsə 
müraciət etmək lazımdır.

Əlaqələndirici şəxs – Emin Quliyev.
Ünvan - Bakı şəhəri, Moskva prospekti 

69a, 
Tikilməkdə olan meliorasiya və irriqasiya 

obyektlərinin birləşmiş müdiriyyəti 
E-mail: tomiobm@mst.gov.az
Telefon- 431-08-64, faks - 430-79-57.
Maraqlananlar tenderin əsas şərtlər top-

lusunu elektron müraciət etdikdən və aşağı-
da qeyd olunan hesaba 200 (iki yüz) manat 
məbləğdə vəsait ödədikdən sonra dövlət 
satınalmaların vahid internet portalı vasitəsilə 
elektron qaydada ala bilərlər.

Ödənilmiş iştirak haqqı heç bir halda geri 
qaytarılmır.

Ödəyən təşkilat -Tikilməkdə olan melio-

rasiya və irriqasiya obyektlərinin birləşmiş 
müdiriyyəti 

VÖEN -1300300711 
H/h- AZ 10 IBAZ 380700194497 16100216, 
Bankın adı - “Azərbaycan Beynəlxalq 

Bankı”nın Yasamal filialı
 M/h- AZ03NABZ01350100000000002944
VÖEN -9900001881  
SWIFT : IBAZAZ2Х (AZIPS-in üzvü)
İddiaçılar tenderdə iştirak üçün aşağıdakı 

sənədləri təqdim etməlidirlər:
- iştirak haqqının ödənilməsini təsdiq edən 

bank sənədi;
- tender təklifi (tender təklifi zərflərin açıldı-

ğı gündən sonra ən azı 30 bank günü qüvvədə 
olmalıdır);

- tender təklifinin birinci əlavəsi kimi 
tender təklifinin ümumi qiymətinin 1(bir) faizi 
məbləğində tender təklifinin təminatı (tender 
təklifi zərflərin açıldığı gündən sonra ən azı 60 
bank günü çox olmalıdır);

- malgöndərən (podratçı) haqqında tələb 
olunan sənədlər;

- vergilərə və digər icbari ödənişlərə aid 
yerinə yetirilməsi vaxtı keçmiş öhdəliklərin 
olmaması haqqında arayış ;

- son maliyyə dövrünə olan məlumatı əks 

etdirməklə iddiaçının fəaliyyəti haqqında vergi 
orqanları tərəfindən maliyyə hesabatının 
surəti; 

- maliyyə vəziyyəti barədə bank arayışı;
- son bir il ərzində (fəaliyyətini dayandırdığı 

müddət nəzərə alınmadan) vergi ödəyicinin 
Azərbaycan Respublikasının Vergi Məcəlləsi 
ilə müəyyən edilmiş vəzifələrinin yerinə 
yetirilməməsi hallarının mövcud olmaması 
haqqında arayış;

- qeydiyyatdan keçdiyi ölkə və bank 
rekvizitləri, dövlət reyestrindən çıxarışın, 
nizamnamənin və şəhadətnamənin surəti.

İddiaçılar qeyd olunan sənədləri 3 iyul 
2020-ci il saat 17.00-а qədər tender komissi-
yasına dövlət satınalmalarının vahid internet 
portalı vasitəsilə elektron təqdim etməlidirlər. 

İddiaçılar öz tender təkliflərini möhürlənib 
imzalanmış şəkildə 13 iyul 2020-ci il saat 
17.00-а qədər elektron portal vasitəsilə təqdim 
etməlidirlər.

Göstərilən vaxtdan gec təqdim edilən 
təkliflər dövlət satınalmalarının vahid internet 
portalında qəbul olunmayacaqdır.

Təklif zərfləri 14 iyul 2020-ci il saat 12.00-
dа açılacaqdır .

Tender komissiyası

 “Azərbaycan Xəzər Dəniz Gəmiçiliyi” QSC
müxtəlif növ kapralan, ftoroplast və teksolitlərin   

satın alınması  məqsədilə müsabiqə elan edir
Müsabiqədə iştirak etmək istəyən şəxslər 

www.asco.az səhifəsinə daxil olmaqla elanlar 
bölməsindən əlavə sənədləri və ətraflı məlumat 
əldə edə bilərlər. Müraciət üçün son müddət 
2020-ci il iyunun 19-u saat 18.00-dəkdir.

Sənədlər Azərbaycan dilində, 2 nüsxədə (əsli 
və surəti) tərtib olunmalıdır (xarici dildəki tender 

təklifləri Azərbaycan dilinə tərcümə edilməlidir).
Göstərilən vaxtdan gec təqdim olunan zərflər 

açılmadan geri qaytarılacaqdır.
Ünvan- Bakı, Heydər Əliyev prospekti 152, 

“Çinar plaza”, 24-cü mərtəbə.
Əlaqə  telefonu- (012) 404-37-00,  daxili- 

1263.

“Azərbaycan Xəzər Dəniz Gəmiçiliyi” QSC
müxtəlif növ plastmas boruların və fitinqlərin  
satın alınması  məqsədilə müsabiqə elan edir

Müsabiqədə iştirak etmək istəyən şəxslər 
www.asco.az səhifəsinə daxil olmaqla elanlar 
bölməsindən əlavə sənədləri və ətraflı məlumat 
əldə edə bilərlər. Müraciət üçün son müddət 
2020-ci il iyunun 19-u saat 18.00-dəkdir.

Sənədlər Azərbaycan dilində, 2 nüsxədə (əsli 
və surəti) tərtib olunmalıdır (xarici dildəki tender 

təklifləri Azərbaycan dilinə tərcümə edilməlidir).
Göstərilən vaxtdan gec təqdim olunan zərflər 

açılmadan geri qaytarılacaqdır.
Ünvan- Bakı, Heydər Əliyev prospekti 152, 

“Çinar plaza”, 24-cü mərtəbə.
 Əlaqə  telefonu-(012) 404-37-00, daxili- 

1263.

“Bakı Toxuculuq  Qalantereya” ASC səhmdarlarının nəzərinə!
“Bakı Toxuculuq Qalantereya” ASC  

səhmdarlarının növbəti ümumi yığıncağı 27 iyul 
2020-ci il  saat 10.00-da cəmiyyətin yerləşdiyi 
ünvanda keçiriləcəkdir. 

Gündəlikdəki məsələlər:
1. 2019-cu ilin maliyyə hesabatının təsdiqi.
2. Mənfəət və zərərlərin bölüşdürülməsi.
3. Digər məsələlər.

Səhmdarlar yığıncaqda müzakirəyə verilmiş 
məsələ ilə bağlı sənədlərlə hər həftənin iş günləri 
saat 13.00-dək cəmiyyətə gəlməklə tanış ola 
bilərlər.

Ünvan- Bakı şəhəri, Sabunçu rayonu, Anaşkin 
küçəsi  39.

Əlaqə telefonu- 012-425-01-91.

Müşahidə şurası

Tərtərdə mövsümün ilk 
barama tədarükünə başlanılıb

Tərtər rayonunda respublika kümçüləri arasında 
birincilər sırasında barama tədarükünə başlanılıb. Mövsü-
mün ilk günlərində kümçülərin yetişdirdikləri 2562 kiloqram 
məhsul “Azəripək” MMC nümayəndələri tərəfindən qəbul 
edilib.

Prezident İlham Əliyevin tapşırığına əsasən, respublika-
mızda ipəkçiliyin inkişaf etdirilməsi ilə bağlı həyata keçirilən 
tədbirlər, bu sahəyə dövlət dəstəyinin gücləndirilməsi Tərtərdə 
də ənənəvi sahələrdən olan baramaçılığın inkişafına təkan ve-
rib. Ötən il rayonda 18 min 322 kiloqram barama istehsal edilib. 
Bu il isə 20 min kiloqram barama istehsalı nəzərdə tutulub.

Tərtərlilər ötən illərin təcrübəsini əsas tutmaqla, dövlət 
başçısının baramaçılığın inkişafı ilə bağlı qarşıya qoyduğu 
vəzifələrin əhalinin həyat səviyyəsinin yüksəldilməsinə xidmət 
etdiyini, qısa müddət ərzində zəhmətlərinin yüksək bəhrəsini 
gördüklərini bildirirlər. İpəkçiliyin gəlirli sahə kimi bu mövsümdə 
də onlara uğur və layiqli qazanc gətirəcəyinə əminliklərini ifadə 
edirlər.

Ziyəddin SULTANOV,  
“Xalq qəzeti”nin bölgə müxbiri

---Hazırda bəşəriyyət olaraq, çətin 
sınaq qarşısındayıq. ABŞ-dan tutmuş 
Avropaya qədər hər bir ölkə COVİD-19 
pandemiyası ilə mübarizə üçün səfərbər 
olunub. Pandemiyanın ilk dövrlərindən 
ölkəmizdə qabaqlayıcı tədbirlər həyata 
keçirildi, karantin rejimi tətbiq edildi. Bu 
yaxınlarda Prezident İlham Əliyev və 
Birinci vitse-prezident Mehriban xa-
nım Əliyevanın Bilgəhdəki modul tipli 
xəstəxananın  açılışında iştirakı pande-
miya ilə mübarizədə görülən işlərin bir 
hissəsidir. Cənab Preizdent çıxışında 
pandemiya ilə mübarizədə görülən 
işlərdən söhbət açdı, fikirlərini bildirdi. O, 
eyni zamanda vətəndaşlara COVİD-19-
dan qorunma yollarından biri kimi sosial 
məsafənin  qorunmasının vacibliyini 
diqqətə çatdırdı. 

Görülən işlərin əsas məqsədi 
vətəndaşların  sağlamlığının qorunması-
dır. Əllərin yuyulması, tibbi maskalardan 

istifadə ilə yanaşı, sosial məsafənin 
qorunması bu gün  vətəndaşların riayət 
etməli olduğu ən əsas və vacib qayda-
lardandır. Karantin rejiminin qaydalarının 
yumşaldılması prosesi  göstərdi ki, sosial 
məsafənin qorunması virusdan qorunmaq 
üçün əsas şərtlərdəndir.

Odur ki, hər bir kəs tibbi maska 
taxmaqla yanaşı, insanların çox olduğu 
məkanlarda, ictimai yerlərdə, metro və 
ictimai nəqliyyatda, park və xiyabanlarda, 
market və restoranlarda sosial məsafəni 
mütləq qorumalıdır. Metroların girişində, 
market və banklarda, eləcə də digər 
müəssisələrin girişlərində  tibbi maska-
ların taxılmasının və sosial məsafənin 
qorunmasının vacibliyi ilə bağlı qeydlər 
vətəndaşları maarifləndirmək və qay-
daları xatırlatmaq xarakteri daşıyır. 
Bütün bunlar, əlbəttə, çox təqdirəlayiq 
addımlardır. Metro və avtobuslarda 
sosial məsafənin saxlanılması üçün  

oturacaqlarda  qeydlərin yazılması həm 
vətəndaşın necə davranmalı olduğunu 
xatırladır, həm də hamımızın necə qorun-
malı olduğumuzu göstərir. Restoran və 
kafelər də  masaları aralı yerləşdirməklə, 
məsafəni qorumağa çalışır, müştərilərin 
təhlükəsizliyinə önəm verirlər. Bu virus-
dan heç kim sıoğrtalanmayıb. 

Etiraf edək ki, Azərbaycan xal-
qı emosional, ürəyiaçıq və mehriban 
xalqdır. İstər dostlarla, yaxınlarımız və 
əzizlərimizlə hal-əhval tutanda öpüşüb-
görüşmək, qucaqlaşmaq da bunun 
göstəricisidir. Lakin pandemiya  bir 
müddət keçdikcə, vətəndaşlarımıza 
göstərdi ki, müvəqqəti də olsa, bu cür 
yaxın təmas və  addımlardan çəkinməli, 
sosial məsafəni qorumalıdırlar. Sosi-
al məsafəni gözləsək,virusa yoluxma 
riskindən özümüzü, həm də yaxınlarımızı 
qorumuş olarıq. Çünki biz təkcə özümüzü 
deyil, həm də ətrafımızı da düşünməliyik. 

Sosial məsafənin qorunması məsələsi  
təkcə ölkəmizdə deyil, digər ölkələrdə də 
insanların təhlükəsizliyini qorumaq üçün 
əsas məsələlərdəndir. Xarici mətbuatı 
izləsək, görərik ki, restoran və kafelər  
buna əməl etmək üçün həm də kreativ 
üsullar düşünüb tətbiq etməkdədir. Bütün 
bunların hamısı isə bir məqsədə xidmət 
edir: insanları qorumağa. Odur ki, hər bir 
vətəndaş özünü və ətrafdakı insanları  
qorumaq üçün maksimum məsuliyyət 
nümayiş etdirməli, o cümlədən  sosial 
məsafəni qorumalıdır. 

Əfsanə BAYRAMQIZI,  
“Xalq qəzeti”

Sosial məsafənin qorunması yoluxma riskini azaldır
COVID-19 koronavirus pandemiyası ilə 

mübarizə çərçivəsində  həyata keçirilən tədbirlərlə 
yanaşı, vətəndaşların müəyyən edilmiş karantin və 
gigiyenik qaydalara nə dərəcədə əməl etməsi də 
pandemiyanın tez bir zamanda ölkəmizdə qarşısı-
nın alınmasında mühüm rol oynayır. Başqa sözlə 
desək, keçirilən tədbirlərin səmərəli nəticə verməsi 
üçün  vətəndaşların da üzərinə böyük məsuliyyət 
düşür. Odur ki, istər ÜST ekspertləri, istərsə də 
xarici və yerli mütəxəssislər vətəndaşlara virus-
dan qorunmaq üçün  çağırışlar edir, tövsiyələrini 
verirlər. ATU-nun Tədris-Cərrahiyyə Klinikası-
nın şöbə müdiri, tibb üzrə fəlsəfə doktoru Nurlana Əliyeva  bununla bağlı 
fikirlərini “Xalq qəzeti” ilə bölüşdü:

Vikipediyada Üzeyir Hacıbəyli 
haqqında özbək dilində 
bölmə istifadəyə verilib

Özbəkistandakı Heydər Əliyev adına Azərbaycan 
Mədəniyyət Mərkəzinin təşəbbüsü ilə dahi bəstəkar, 
peşəkar musiqi sənətinin və milli operanın banisi, 
publisist, dramaturq, pedaqoq və ictimai xadim Üzeyir 
Hacıbəyli haqqında Vikipediya Elektron Ensiklopediya-
sında özbək dilində bölmə istifadəyə verilib.

Bölmədə Üzeyir Hacıbəylinin dahi bəstəkar kimi Azərbaycan 
musiqisini inkişaf etdirməsi, milli opera sənətinin və operetta-
nın əsasını qoyması, dram əsərləri, felyetonlar, elmi-publisist 
məqalələr, dərsliklər yazıb, çoxsaylı tərcümələr etdiyi barədə 
məlumatlar yer alıb. 

Vikipediyada Üzeyir Hacıbəylinin həyatı, onun Qarabağda, 
Şuşada keçirdiyi illər, Qori seminariyasında təhsil alması, yara-
dıcılığı, publisistikası, yaratdığı ölməz əsərlər, musiqili komedi-
yalar, operalar, habelə onun filmoqrafiyası haqqında çəkilmiş 
filmlər, Elmlər Akademiyasında fəaliyyəti öz əksini tapıb. Bun-
dan başqa, bölmədə Üzeyir bəyin həyat və yaradıcılığına dair 
maraqlı fotoşəkillər, afişalar, not yazıları, Azərbaycanda buraxıl-
mış poçt markaları verilib.

Özbək istifadəçilərinə məlumat verilir ki, 2019-cu ildə 
Azərbaycan Respublikasının Birinci vitse-prezidenti, Heydər 
Əliyev Fondunun rəhbəri Mehriban xanım Əliyeva Üzeyir 
Hacıbəylinin zəngin irsinin qorunub saxlanılması və gələcək 
nəsillərə çatdırılmasına verdiyi əvəzsiz töhfələrə görə 
Azərbaycan Bəstəkarlar İttifaqının təsis etdiyi “Üzeyir Hacıbəyli” 
fəxri medalı ilə təltif edilib.

M.MÜKƏRRƏMOĞLU,  “Xalq qəzeti”

Milli Məclisin deputatı 
Cavanşir Feyziyevin  

“Türk Dövlətləri  Birliyi” kitabı 
uyğur dilinə tərcümə olunub

 � Milli Məclisin deputatı, Avropa İttifaqı-
Azərbaycan Parlament Əməkdaşlıq Komitəsinin 
həmsədri Cavanşir Feyziyevin müəllifi 
olduğu “Türk Dövlətləri Birliyi” kitabı Mərkəzi 
ofisi Ankarada yerləşən Uyğur Araşdırma 
İnstitutunun təşəbbüsü və dəstəyilə uyğur 
dilinə tərcümə olunub.

AZƏRTAC xəbər 
verir ki,  bu barədə Uyğur 
Araşdırma İnstitutunun 
saytında yerləşdirilən 
məqalədə məlumat verilir. 

Məqalədə kitabın 
yaxın aylarda uyğur dilli 
oxuculara təqdim oluna-
cağı qeyd edilir. 2013-cü 
ildə Azərbaycanda “Türk 
Dövlətləri Birliyi: Qlobal 
inteqrasiyanın Avrasiya 
modeli” kitabı nəşr olu-
nub. 2014-2017-ci illərdə 
isə bu kitab türk, qazax, 
qırğız, boşnak, rus və 
macar dillərinə tərcümə 
edilərək bu ölkələrdə 
çap olunub. Kitabda 
təkcə türk xalqının şanlı tarixi əks olunmur, eyni zamanda, 
günümüzdəki problemlərinə də toxunulur. Kitab altı fəsildən 
– “Tarixdən doğulan gələcək”,  “Ümumtürk mədəniyyəti fərqli 
sivilizasiya nümunəsi kimi”,  “Avrasiyanın inkişaf perspektivləri 
və türk dövlətləri”, “Beynəlxalq siyasət və beynəlxalq hüquqda 
birlik yaratmanın əhəmiyyəti”,  “Sarsılmaz təməllər üzərində və 
Türk Dövlətləri Birliyinin strategiyası” fəsillərindən ibarətdir. 

 Həmçinin kitabda 315-ə qədər ədəbiyyat və qaynaqdan 
istifadə olunub ki, bunun da əksəriyyəti türk, ingilis, rus və digər 
xarici mənbələrdir. Qeyd edək ki, azərbaycanlı deputatın müəllifi 
olduğu “Türk Dövlətləri Birliyi” kitabı təhsil, elm və diplomatiya 
sahəsində çalışan insanlar üçün daha faydalıdır.

–Azərbaycanda koronavirus pandemiyasının 
yayılmasının qarşısının alınması, bu virusa yo-
luxanların müalicəsinin yüksək səviyyədə təşkili, 
onların tezliklə sağalması istiqamətində görülən 
işlər birbaşa Prezident İlham Əliyevin xüsusi 
nəzarətindədir. Virusun yayılmağa başladığı 
dövrdən dövlət başçısının tapşırığına əsasən 
zəruri qabaqlayıcı, profilaktik və təxirəsalınmaz 
tədbirlərin həyata keçirildiyi danılmazdır. Bu 
istiqamətdə görülən kompleks işlər çərçivəsində 
Prezident İlham Əliyevin təşəbbüsü ilə modul 
tipli 10 yeni xəstəxananın tikintisinin xüsusi 
əhəmiyyəti var. Bu, tətbiq olunan xüsusi karan-
tin rejimi dövründə ölkənin səhiyyə sisteminin 
indiyədək görünməmiş bu qlobal çağırışa və 
arta biləcək xəstə sayına tab gətirməsi üçün 
mövcud xəstəxanaların infeksion çarpayı 
fondunun artırılması baxımından müstəsna rol 
oynayır.

Tikinti və quraşdırma işləri 3 həftə ərzində 
tamamlanan modul tipli ilk xəstəxana komplek-
si paytaxtda mayın 7-də açılıb. Üç korpusdan 
ibarət, ümumilikdə, 100 palatada 200 çarpayı 
yeri olan modul tipli xəstəxana kompleksində 
orta-ağır simptomlu infeksion xəstələrin qəbulu 
və müalicəsi üçün hərtərəfli şərait yaradılıb. 
Kompleks bütün zəruri avadanlıq və sistemlə 
təchiz olunub. Burada quraşdırılan xüsusi ha-
valandırma sistemi havanı ventilyasiya qurğusu 
ilə təmizlədikdən sonra palatalara ötürür. Modul 
tipli yardımçı xəstəxana korpuslarının mühüm 
üstünlükləri var. Belə ki, qısa müddət ərzində 
sadə beton bünövrə üzərində quraşdırılan bu 
tikililər pandemiya ilə mübarizə başa çatdıq-
dan sonra, yəni, zərurət olmadıqda tezliklə və 
asanlıqla digər sahələrə köçürülə və başqa 
məqsədlər üçün də istifadə edilə bilər.

İlk modul tipli xəstəxananın açılışındakı 
çıxışında dövlət başçımız ölkə ərazisində, 
ümumilikdə 10 belə xəstəxana kompleksinin 
quraşdırılacağını bildirmişdi. Onlardan ikisi-
nin Bakıda, digərlərinin isə Gəncə, Sumqayıt, 
Abşeron, Şəki, İsmayıllı, Qəbələ, Qobustan və 
Şamaxıda istifadəyə veriləcəyi qeyd edilmişdi. 

İyunun 9-da  Prezident İlham Əliyevin və 
birinci xanım Mehriban Əliyevanın iştirakı ilə 
üç modul tipli xəstəxananın açılışı  verilən 
vədin həyata keçirildiyinin bariz nümunəsidir. 
Bunlar paytaxtın Bilgəh qəsəbəsində, Sum-
qayıt şəhərində və Abşeron rayonunun Saray 
qəsəbəsində quraşdırılan modul tipli xəstəxana 
kompleksləridir. Beləliklə, daha üç modul 
tipli xəstəxana istifadəyə hazırdır. Bu, CO-
VID--19 pandemiyasının ölkəmizdə yayılması 

ilə mübarizədə olduqca mühüm əhəmiyyət 
kəsb edir. Modul tipli xəstəxanaların quraş-
dırılması ilə ölkənin səhiyyə sisteminin əlavə 
2000 çarpayılıq ehtiyatı yaranır. Əsas məqsəd 
koronavirus xəstələrinin lazımi tibbi xidmətlərlə 
əhatə olunması üçün vahid idarəetməni, eyni 
zamanda, tibbi əlaqələndirməni təmin etməkdir.  
Komplekslərdən biri Bilgəh qəsəbəsindəki 

28 saylı Bilgəh birləşmiş şəhər, digər ikisi isə 
Sumqayıtdakı 1 saylı şəhər və Abşeron rayo-
nunun Saray qəsəbəsindəki xəstəxanalara 
təhkim olunub. Koronavirus xəstələrinin qəbulu 
və müalicəsi üçün hər cür şəraitin yaradıldığı, 
ümumilikdə 100 palata və 200 çarpayı yeri 
olan üç korpuslu bu xəstəxana kompleksləri 
mərkəzləşdirilmiş oksigen generator sistemi ilə 
təchiz olunub. Palatalara ötürülən hava ventilya-
siya qurğusu ilə təmizlənir.

Qeyd edək ki, Bilgəhdə quraşdırılan modul 
tipli müalicə kompleksinin açılışı zamanı, eyni 
zamanda, Sumqayıt şəhər 1 saylı və Abşeron 
rayonunun Saray qəsəbəsindəki xəstəxananın 
nəzdində fəaliyyət göstərəcək modul tipli 
xəstəxanaların da videoformatda açılışı olub.

Açılışda Prezident görülmüş bütün 
tədbirlərin mərkəzində məhz Azərbaycan 
vətəndaşlarının sağlamlığının dayandığını 
və qabaqlayıcı tədbirlər nəticəsində bu gün 
vəziyyətə tam nəzarət olunduğunu bidirdi. 
Son 10 gün ərzində yumşalma dövründə bəzi 
vətəndaşların məsuliyyətsizliyinin yoluxanların 

sayını artırdığını qeyd edən dövlət başçısı, bu 
vəziyyətin  tam nəzarət altında olduğunu dedi. 
Xəstəxanalarda kifayət qədər yerin olduğunu, 
əlavə iki min çarpayılıq 10 xəstəxanada koro-
navirus xəstələrinin müalicəsi üçün yer ayrıldı-
ğını vurğulayan Prezident bu günə qədər hələ 
ki, buna ehtiyac olmadığını diqqətə çatdırdı, 
əlavə etdi ki, biz bütün addımlarımızı elə atırıq 

ki, ən kritik vəziyyətə hazır olaq, ən böhranlı 
vəziyyətdə də bütün xəstələrə tibbi xidmət 
göstərilsin. 

Dövlət başçısı dedi: “Azərbaycan dünya 
miqyasında nadir ölkələrdəndir ki, koronaviru-
sa yoluxan bütün xəstələr tibbi müəssisələrdə 
müalicə alır. Dünya praktikası tam başqadır. Bir 
çox ölkələrdə xəstəliyi simptomsuz keçirənlər, 
xəstəliyə düçar olmuş insanlar ev şəraitində 
müalicə alırlar, onları heç xəstəxanalara da 
qəbul etmirlər. Əlbəttə ki, bu, onların sağlam-
lığına təhlükə yaradır. Azərbaycanda koro-
navirusdan ölənlərin sayının az olmasının 
səbəblərindən biri də məhz odur ki, yoluxmuş 
bütün xəstələr tibbi müəssisələrə qəbul edilir və 
onlara lazımi xidmət göstərilir”.

Bu müddət ərzində Azərbaycan dövləti ölkə 
daxilində çox böyük məsuliyyət göstərib. Qısa 
müddət ərzində tibbi maska müəssisələrinin 
fəaliyyətə başlaması, dezinfeksiya vasitələrinin 
artıq ölkəmizdə istehsal olunması, eyni za-
manda, Azərbaycanda həkimlər üçün xüsusi 
geyimlərin, kombinezonların istehsalı, in-

sanların virusa yoluxmaması üçün görülən 
qabaqlayıcı tədbirlər və buna ciddi nəzarət 
bu sahəyə dövlət tərəfindən nə qədər diqqət 
yetirildiyini təsdiqləyir. Dövlət başçısı  qoru-
yucu vasitə kimi maskanın vacib olduğunu 
həmişə çıxışlarında diqqətə çatdırir. O, həmin 
açılışda da sağlamlığın qorunması naminə 
tibbi maskadan istifadənin vacibliyini vurğuladı 

və hamını bu qoruyucu vasitədən istifadəyə 
çağırdı: “Biz müşahidə edirik ki, vətəndaşlar 
son günlər tibbi maskalardan daha çox istifadə 
edirlər. Bir daha demək istəyirəm ki, bu, qapalı 
şəraitdə mütləqdir. Mən bütün qapalı yerlərdə 
tibbi maskadan istifadə edirəm və hər kəs də 
qapalı şəraitdə tibbi maskadan istifadə etməlidir 
-- ictimai nəqliyyatda, ofislərdə, alış-veriş 
mərkəzlərində. Açıq havada bu, tövsiyə olunur, 
əgər yaxın təmas yoxdursa, maskadan istifadə 
etməmək də olar. Ancaq qapalı şəraitdə hər kəs 
mütləq maskadan istifadə etsin, hər kəs məsafə 
saxlasın və şəxsi gigiyenaya fikir versin. Çünki 
cəmi bu üç amil, -- bunu həkimlər, müxtəlif 
ictimai xadimlər bəlkə də min dəfə deyiblər, 
-- gərək nəzərə alınsın: tibbi maska, bir yarım-
iki metr məsafə və dezinfeksiya vasitələri. Bu 
amillər insanları həkimlərin yekdil rəyinə görə, 
95 faiz qoruyur. Ona görə vətəndaşlardan artıq 
dərəcədə xahiş edirəm ki, bu çox sadə qaydala-
ra əməl etsinlər və bilsinlər ki, koronavirus yoxa 
çıxmayıb”.

İndi bütün ölkələrdə olduğu kimi, 
Azərbaycanda da məhdudiyyətlərlə bağlı yum-
şaldıcı addımlar atılır. Cəmiyyət əvvəlki normal 
həyatına qayıtmaq istəyirsə, qoyulan qaydalara, 
tələblərə birmənalı şəkildə əməl etməli, həm 
özünü, həm də digər insanları yoluxdurmaqdan 
çəkinməlidir. Yoluxma sayı azalarsa, karantin 
rejimi də aradan qalxacaq. İstəyimiz budur 
ki, tezliklə “Biz pandemiyaya qalib gəldik!”-- 
deyə bilək. Dövlət buna var gücü ilə çalışır. 
Məsuliyyət vətəndaşlarındır!

Zərifə BƏŞİRQIZI,  
“Xalq qəzeti”

Tezliklə pandemiyaya qalib gələcəyik
Pandemiyaya qarşı  mübarizə ilə bağlı dövlət 

başçısının gördüyü kompleks işlər təqdir olunmalıdır. 
Qeyd etməliyik ki, həyata keçirilən bütün tədbirlər, o 
cümlədən məhdudlaşdırıcı tədbirlər  vətəndaşlarımızın 
təhlükəsizliyini, sağlamlığını təmin etmək və onların 
həyatını qorumaq məqsədi daşıyır. Bu tədbirlərin 
yumşaldılması ilə yoluxanların sayının artdığına görə 
karantin rejimi iyunun sonunadək uzadılıb .“Bakı Me-
dikal Plaza” klinikasının şöbə müdiri, tibb üzrə fəlsəfə 
doktoru Rasim QƏHRƏMANOV pandemiya dövründə 
dövlətin gördüyü qabaqlayıcı tədbirlər və onların 
nəticələri ilə bağlı fikirlərini belə bildirdi:

